
Ang mga tao na nangangailangan ng pera na 65 taong 
gulang o mas matanda o ang mga tao na bulag o may 
kapansanan na ano man ang kanilang gulang (kabilang 
ang mga bata) ay baka sakaling maaaring 
makatanggap ng pera tuwing buwan mula sa 
pamahalaang pederal. Ang mga tinatanggap na pera ay 
tinatawag na Supplemental Security Income (SSI). 

Baka sakaling kayo ay maaaring makatanggap 
ng SSI kung kaunti lamang ang kinikita ninyo o kung 
kayo ay walang kinikita, at kung ang halaga ng inyong 
mga ari-arian ay wala pang $2,000 kung kayo ay 
walang asawa, o $3,000 kung kayo ay may-asawa. 
Hindi namin isinasama sa halagang ito ng inyong 
bahay na tinitirahan. Karaniwang hindi namin 
isinasama sa halagang ito ang inyong sasakyan. 
Maaaring hindi namin isama ang inyong mga iba pang 
ari-arian. Tawagan ninyo kami para sa karagdagang 
impormasyon. 

At kinakailangan rin na kayo ay naninirahan sa 
Estados Unidos o sa Northern Mariana Islands at 
kabilang sa isa sa mga sumusunod: 

• mga mamamayan o nationals ng Estados Unidos; 
• ang mga ilan sa mga American Indians; 
• mga legal na permanent resident na may 

40 credits ng pagtrabaho; 
• mga ilang hindi mamamayan ng Estados Unidos 

na nagtrabaho sa militar, at ang kanilang mga 
asawa o ang kanilang sinusustentuhang mga 
anak na walang asawa; 

• mga ilang hindi mamamayan ng Estados Unidos 
na legal na naninirahan dito na bulag o may 
kapansanan, o tumatanggap ng SSI noong 22 ng 
Agusto, 1996; at 

• mga ilang immigrants na Amerasians, mga 
pinayagang pumasok sa Estados Unidos, 
refugees, asylees na mula sa Cuba/Hati o ang 
mga tao na binawi ang utos na sila ay ideport o 
patalsikin sa bansa at maaaring maging karapat 
dapat sa pitong taon pagkalipas ng petsa na 
natanggap nila ang kanilang immigration status. 

Para sa karagdagang impormasyon tungkol sa mga 
kinakailangan para nmaaaring makatanggap ng 
benepisyo ang isang hindi mamamayan ng Estados 
Unidos, hingin ang factsheet na Supplemental Security 
Income for Noncitizens (Publication No. 05-11051). 

At kinakailangan rin kayong mag-aplay para sa 
ano pa mang iba pang benepisyong pera na baka 
sakaling maaari kayong makatanggap. 

Kahit na kami ang namamahala sa programa, ang 
SSI ay hindi katulad sa Social Security. Ang mga 
tinatanggap na SSI ay mula sa general fund ng U.S. 
Treasury, at hindi mula sa Social Security trust funds. 

Ang estado ng California ay nagdaragdag ng pera sa 
perang mula sa pamahalaang pederal. Para sa inyong 
katiwasayan, pinagkasunduan ng estado ng California 
at ng pamahalaang pederal na idagdag ang halagang 
ito sa perang tinatanggap mula sa pamahalaang 
pederal. Kayo ay tatanggap ng pera sa unang araw ng 
bawat buwan na pinagsama ang perang mula sa 
pamahalaang pederal at mula sa estado. 

Ipinapakita sa likod nitong factsheet ang 
pinakamataas na halagang maaaring matanggap bawat 
buwan para sa ibat-ibang kalagayan ng paninirahan 
para sa taong 2002. 

Tulong para sa Pagpapagamot 
Kung kayo ay tumatanggap ng SSI, sa karaniwan ay 
kusa na rin kayong tumatanggap ng tulong para sa 
pagpapagamot (Medi-Cal). Kung kayo ay may mga 
katanungan tungkol sa Medi-Cal, dapat ninyong 
kontakin ang county welfare office sa inyong lugar. 

Food Stamps 
Ang mga tumatanggap ng SSI sa California ay hindi 
maaaring makatanggap ng food stamps dahil sa halip 
ng food stamps dinaragdagan ng estado ang halagang 
isinasama sa SSI na nagmumula sa pamahalaang 
pederal.  

Gayon pa man, baka sakaling kayo ay maaaring 
makatanggap ng food stamps; 

• habang hinihintay na maaprobahan ang inyong 
aplikasyon para sa SSI; 

• kung hindi inaprobahan ang inyong aplikasyon 
para sa SSI; o 

• kung kayo ay lumipat sa ibang estado. 
Para sa karagdagang impormasyon tungkol sa food 

stamps, kontakin ang welfare office sa inyong lugar. 

Mga Iba Pang Programa ng 
Estado At County 
May mga iba pang serbisyo at mga espesyal na 
benepisyo na baka sakaling maaaring matanggap ng 
mga tumatanggap ng SSI na mula sa county welfare 
office sa kanilang lugar. Kabilang sa mga ito ang: 

• mga espesyal na allowance para sa assistance 
dogs (mga asong katulong) ng mga bulag o mga 
taong may kapansanan; 

• mga serbisyo ng pagtulong sa bahay; at 
• mga serbisyong pamproteksiyon. 

Para sa mga karagdagang impormasyon tungkol sa 
mga matatanggap na pera at mga serbisyo, kontakin 
ang county welfare office sa inyong lugar. 

Mga Tinatanggap na SSI 
Magkasama na ang perang galing sa pamahalaang 
pederal at estado sa mga halagang nakasulat sa ibaba. 
Hindi lahat ng tumatanggap ng SSI ay tumatanggap 
ng pinakamataas na halaga. Maaaring mas mababa 
ang inyong makukuha kung kayo ay may ibang 
pinagkikitaan. Kayo ay makakakuha ng karagdagang 
impormasyon sa pinakamalapit na tanggapan ng 
Social Security tungkol sa halaga ng inyong maaaring 
matanggap at kung paano naapektuhan ng inyong 
sinasahod ang halagang ito. 

May mga karagdagang halaga na mula sa estado 
na maaaring matanggap ng mga karapat-dapat na 
matanda o may kapansanan na hindi makapagluto 
o makapagtabi ng mga pagkain sa lugar na kanilang 
tinitirahan. At ang mga tao na may mapaglulutuan nga 
pero hindi namin makapagluto para sa kanilang sarili 
ay baka sakaling puwedeng makatanggap ng panustos 
para sa mga pagtulong sa bahay na mula sa welfare 
department ng county. Maipaliliwag sa inyo ang mga 
ito ng tanggapan ng Social Security sa inyong lugar. 

Para sa Karagdagang 
Impormasyon 
Tingnan ang aming website sa 
www.ssa.gov/multilanguage para sa impormasyon 
tungkol sa Social Security na nababasa sa 14 wika. 
Makikita ninyo dito ang mga kasagutan sa karamihan  

ng mga katanungan ninyo. 
Para sa mga impormasyon at mga serbisyo na 

nababasa sa Ingles, tingnan ang www.ssa.gov para 
makakuha ng mga lathalain at mga form, gamitin 
ang aming online Retirement ang Benefits Planners, 
magpalista para makatanggap ng eNews, ang aming 
walang-bayad na electronic newsletter, at puwede rin 
kayong mag-file para sa mga benepisyo para sa 
pagreretiro.  

Kung kailangan ninyo ng isang tagasalin para sa 
mga may kinalaman sa Social Security, bibigyan 
namin kayo ng isang tagasalin na hindi ninyo 
babayaran kapag humiling kayo. Mangyaring 
tumawag muna kayo para matulungan kayo ng isang 
taong marunong managalog pagdating ninyo sa aming 
tanggapan. 

Puwede ninyo kaming tawagan na wala kayong 
babayaran sa 1–800–772–1213. Masasagot namin ang 
inyong mga katanungan mula 7 ng umaga hanggang 7 
ng gabi sa mga araw ng trabaho at mabibigyan namin 
kayo ng impormasyon sa pamamagitan ng automated 
phone service 24 oras araw-araw. Kung kayo ay bingi 
o nahihirapan makarinig, puwede ninyong tawagan 
ang aming TTY sa numero, 1–800–325–0778, sa 
pagitan ng 7 ng umaga at 7 ng gabi sa mga araw ng 
trabaho. 

Itinuturing naming lihim ang lahat ng inyong 
tawag sa telepono–maging ito a itinawag sa aming 
walang-bayad na numero o sa numero sa inyong lugar. 
Gusto rin naming matiyak na magalang at tama ang 
mga serbisyo at impormasyon na natatanggap ninyo, 
kaya may isang kinatawan ng Social Securty ang 
nagmomonitor ng mga tawag sa telepono..

 

Isang Tao Matanda May Kapansanan Bulag 
Nag-iisa sa Bahay $750.00 $750.00 $812.00 
Hindi Pangmedikal na Pagtira at Pag-alaga 918.00 918.00 918.00 
Nag-iisa sa Bahay, Walang Mapaglulutuan 829.00 829.00  
Nakatira sa Bahay ng Iba 574.00 574.00 650.00 
May Kapansanan na Batang Menor de Edad  643.00  
Nakatira sa Bahay ng Iba 456.00  
Mag-asawa na Matanda at/o May Kapansanan   
Nag-iisa sa Bahay 1,332.00  
Hindi Pangmedikal na Pagtira at Pag-alaga 1,836.00  
Nag-iisa sa Bahay, Walang Mapaglulutuan 1,490.00  
Nakatira sa Bahay ng Iba 1,091.00  
Bulag   
Nag-iisa sa Bahay 1,544.00  
Nakatira sa Bahay ng Iba 1,304.00  
Bulag na May-asawang Matanda o May Kapansanan   
Nag-iisa sa Bahay 1,465.00  
Nakatira sa Bahay ng Iba 1,223.00  

